
 
 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᐅᖅᑰᓴᐅᑎᓂᒃ ᐊᑦᑕᕐᓇᖅᑕᐃᓕᒪᑎᑦᑎᓂᖅ ᐊᖏᕐᕋᒥ 

ᐃᖅᑲᓇᐃᔭᕐᕕᖕᒥᓗ 

ᐱᒋᐊᕐᕕᖓᑕ ᐅᓪᓗᖓ:  ᔭᓄᐊᕆ 19, 2026 

ᐃᓱᓕᕝᕕᖓᑕ ᐅᓪᓗᐊ:  ᔭᓄᐊᕆ 23, 2026 

ᓄᓇᕘᓕᒫᒥ 60 ᑎᑦᑕᑯᓗᐃᑦ 

ᓂᒡᓚᓱᓗᐊᕈᓐᓃᖅᑎᓪᓗᒍ ᓄᓇᕘᓕᒫᒥ, ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐊᒻᒪ ᖃᑦᑎᕆᔨᒃᑯᑦ 

ᐊᖓᔪᖅᑳᒻᒪᕆᖓᑕ ᑎᑎᕋᕐᕕᖓ ᐃᖅᑲᐃᓯᔪᒪᕗᑦ ᓄᓇᓕᖕᒥᐅᓂᒃ ᐅᖅᑰᓴᐅᑎᓂᒃ 

ᐊᑐᖃᑦᑕᖁᔨᓪᓗᑎᒃ ᐊᑦᑕᕐᓇᙱᑦᑐᒃᑯᑦ ᐃᑭᑎᑦᑎᑦᑕᐃᓕᒪᓗᑎᒃ.  

ᐅᖅᑰᓴᐅᑎᑦ ᐊᓯᖏᓪᓗ ᐅᖅᑰᓴᐅᑎᑦ ᐃᑭᔾᔪᑕᐅᒐᔪᒃᑐᑦ ᐅᑭᐅᒃᑯᑦ. ᖃᔅᓰᓐᓇᐃᑦ ᐊᔪᕐᓇᙱᑦᑐᑯᓗᐃᑦ 

ᐊᑐᖅᑕᐅᔪᓐᓇᖅᑐᑦ ᐅᓗᕆᐊᓇᙱᓐᓂᖅᓴᐅᑎᑦᑎᔪᓐᓇᖅᑐᑦ: 

• ᐅᖅᑰᓴᐅᑎᑦ 1 ᒦᑕᒥᑦ ᐅᖓᓯᒃᑎᒋᕙᒡᓗᒋᑦ (ᐱᖓᓱᑦ ᐃᓯᒐᑦ) ᑭᓱᑐᐃᓐᓇᓂᑦ ᐃᑭᔭᑦᑐᓂᑦ, 

ᓲᕐᓗ ᐃᒡᓗᒥᐅᑕᑦ, ᕿᐱᑦ, ᐊᓐᓄᕌᑦ, ᑕᓗᐃᓪᓘᓐᓃᑦ. 

• ᐅᖅᑰᓴᐅᑎᑦ ᐃᒡᓕᐅᑉ, ᑭᐳᐃᑦ, ᐊᑖᓃᑎᑉᐸᙱᓪᓗᒋᑦ ᐊᑭᓐᓇᒧᓪᓘᓐᓃᑦ. 

• ᑲᑉᐳᑎᓗᒋᑦ ᐅᖅᑰᓴᐅᑎᑦ ᐊᑭᓐᓇᕐᒦᑦᑐᒧᑦ ᑲᑉᐳᔾᔭᕐᕕᖕᒧᑦ; ᑕᒃᖠᒋᐊᕈᑎᓂᒃ ᑲᑉᐳᔾᔭᕐᕕᖕᓂᒃ 

ᐊᑐᖅᑕᐃᓕᓗᑎᑦ ᐅᕝᕙᓘᓐᓃᑦ ᑲᑉᐳᔾᔭᖅᑐᒨᖅᑐᓂᒃ.  

• ᐅᖅᑰᓴᐅᑎᑦ ᖃᒥᑉᐸᒡᓗᒋᑦ ᐃᒡᓗᕈᓯᕐᒥ ᐊᓂᓂᐊᓕᕈᕕᑦ ᓯᓂᖕᓂᐊᓕᕈᕕᓪᓘᓐᓃᑦ. 

• ᓯᓚᒥ ᐅᖅᑰᓴᐅᑎᓯᐅᑎᓂᒃ ᐊᑐᖃᑦᑕᙱᓪᓗᑎᑦ ᐃᒡᓘᑉ ᐃᓗᐊᓂ. 

ᐃᖅᑲᓇᐃᔭᕐᕕᖕᒥᑦ, ᓇᒃᓴᑲᑦᑕᒐᑦ ᐅᖅᑰᓴᐅᑎᑦ ᐊᑐᖅᑕᐅᔪᓐᓇᖅᑐᑦ ᑭᓯᐊᓂ ᐊᖏᖅᑕᐅᓯᒪᒃᐸᑕ 

ᐋᖅᑭᑦᑎᐊᖅᓯᒪᒃᐸᑕᓗ. ᓱᓪᓗᑯᑖᓂ, ᑎᑎᕋᕐᕕᖕᓂ, ᐅᕝᕙᓘᓐᓃᑦ ᐊᑕᐅᓯᐅᙱᑦᑐᒥᑦ ᐃᓂᒋᔭᐅᔪᒥᑦ 

ᐅᖅᑰᓴᐅᑎᒥᒃ ᐊᑐᖃᑦᑕᕐᓗᓂ ᐃᑭᔾᔪᑕᐅᓕᑐᐃᓐᓇᕆᐊᖃᖅᐳᖅ ᐃᓕᐅᖅᑲᑦᑎᐊᖅᓯᒪᙱᑉᐸᑕ. 

ᐅᖅᑰᓴᐅᑎᓂᒃ ᐊᑐᕐᓗᓂ ᐃᒡᓗᕐᔪᐊᑉ ᐊᑖᓂ ᐅᕝᕙᓘᓐᓃᑦ ᓇᑎᐅᑉ ᑭᒡᓕᖏᑕ ᖃᓂᒋᔮᓂ 

ᐊᑦᑕᕐᓇᕈᓐᓇᕆᕗᖅ ᐱᓕᕆᐊᖑᔪᓐᓇᖅᖢᓂᓗ ᑭᓯᐊᓂ ᐊᖏᖅᑕᐅᓯᒪᔪᒥᒃ ᐱᖁᑎᒥᒃ ᐊᑐᕐᓗᓂ 

ᐊᔪᕈᓐᓃᖅᓴᖅᓯᒪᔪᒧᑦ ᐃᖅᑲᓇᐃᔭᖅᑎᒧᑦ. 



 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᓄᓇᕗᒻᒥᐅᑦ ᐃᖅᑲᐃᓯᔭᐅᕗᑦ ᖃᐅᔨᒋᐊᖃᑦᑕᖁᔭᐅᓪᓗᑎᒃ ᖁᖁᐊᕈᑎᓂᑦ 

ᐃᓪᓕᕆᔭᐅᓯᒪᒐᓗᐊᕐᒪᖔᑦ ᓇᓂᓕᒫᖅ ᐊᖏᕐᕋᖓᓂ ᐊᔪᙱᑦᑎᐊᕐᒪᖔᑕᓗ.  

ᑭᒃᑯᓕᒫ ᐊᑦᑕᕐᓇᖅᑕᐃᓕᒪᑎᑦᑎᔪᓐᓇᖅᐳᑦ. ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᒋᐊᕐᓗᒍ ᓄᓇᕗᒻᒥ 

ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓᑕ ᐃᑭᐊᖅᑭᕕᒃᑰᕈᑖ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓂ.  

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

ᑭᐅᕋ ᑐᐊᕗᑦ 

ᐊᐅᓚᑦᑎᔨ, ᑐᓴᐅᒪᖃᑦᑕᐅᑎᓂᕐᒧᑦ 

ᓄᓇᓕᖕᓂ ᐱᔨᑦᑎᕋᖅᑎᒃᑯᑦ 

867-975-7834 

CS@gov.nu.ca 

 

https://www.gov.nu.ca/en/public-safety-and-emergencies/nunavut-fire-marshals-office
https://www.gov.nu.ca/en/public-safety-and-emergencies/nunavut-fire-marshals-office
mailto:CS@gov.nu.ca

